ԱՄՓՈՓԱԹԵՐԹ

«Տնտեսության, զինված ուժերի և այլ զորքերի զորահավաքային ծրագրերի իրականացման գործընթացում զորահավաքային առաջադրանքներ ունեցող կազմակերպությունների` բյուջետային ֆինանսավորման գործիքներով պետական աջակցության իրականացման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության. առաջարկության բովանդակությունը

	1. 
	ՀՀ նախագահի գլխավոր ռազմական տեսուչ, 14-03- 2012, ԳՌՏ-54
	1. Հավելվածի 7-րդ կետում «եռակողմ» բառը փոխարինել «քառակողմ» բառով, հաշվի առնելով «Զորահավաքային նախապատրաստության և զորահավաքի մասին» ՀՀ օրենքի 9-րդ հոդվածի լրացումը (08.12.09 ՀՕ-227-Ն
	Չի ընդունվել, քանի որ «չորրորդ կողմը»` զինվորական կոմիսարիատները, կարգավորում են զորակոչի հետ կապված գործընթացները, իսկ սույն կարգը կարգավորում է զորահավաքային առաջադրանքների կատարման հետ կապված հարաբերությունները: 
	

	2. 
	
	2. Հավելվածի 8-րդ կետը խմբագրել հետևյալ կերպ «Պայմանագրի կնքման բանակցային գործընթացներին ներգրավվում են նաև ՀՀ էկոնոմիկայի նախարարությունը և ՀՀ ֆինանսների նախարարությունը` իրենց մասով:
	Ընդունվել է:
	Հավելվածի 7-րդ կետը խմբագրվել է:

	3. 
	ՀՀ արդարադատության նախարար, 30-03-2012, 05/2672-12  
	1. Որոշման նախագծով հաստատված կարգի /այսուհետ` կարգ/ 3-րդ կետի անհրաժեշտությունը չկա:
	Ընդունվել է:
	Կարգի 3-րդ կետը հանվել է:

	4. 
	
	2. Կարգի 4-րդ կետում «փոխհատուցման» բառից հետո անհրաժեշտ է լրացնել «պետական բյուջեի միջոցների հաշվին» բառերը` «Զորահավաքային նախապատրաստության և զորահավաքի մասին» Հայաստանի Հանրապետության օրենքի 20-րդ հոդվածի և կարգի 6-րդ կետի դրույթներին համապատասխան: Միաժամանակ հայտնում ենք, որ կարգի 4-րդ և 6-րդ կետերի դրույթները կրկնվում են, քանի որ հիշյալ կետերի դրույթները վերաբերում են զորահավաքային առաջադրանքներ ունեցող կազմակերպությունների ծախսերի փոխհատուցմանը:
	Ընդունվել է:
	Կարգի 4-րդ կետում կատարվել է համապատասխան փոփոխություն, իսկ կարգի 6-րդ կետը հանվել է:



	5. 
	
	3. Կարգի 5-րդ կետի 3-րդ ենթակետում պարզաբանման և հստակեցման կարիք ունի «սառեցված արտադրությունում չօգտագործվող» արտահայտությունը:
	Ընդունվել է:
	Կարգի 4—րդ կետի 3-րդ ենթակետը վերախմբագրվել է:

	6. 
	
	4. Կարգի 7-րդ կետում «կազմակերպության» բառից առաջ անհրաժեշտ է լրացնել «զորահավաքային առաջադրանքներ ունեցող» բառերը` նկատի ունենալով կարգի 1-ին կետի դրույթները:
	Ընդունվել է:
	Կատարվել է համապատասխան փոփոխություն:

	7. 
	
	5. Կարգի 8-րդ կետում անհրաժեշտ է հստակ սահմանել ՀՀ ֆինանսների նախարարության լիազորությունները զորահավաքային ծրագրերի իրականացման պետական աջակցության մասով:
	Չի ընդունվել, քանի որ ՀՀ ֆինանսների նախարարության լիազորությունները կայանում են պետական բյուջեի ֆինանսավորման գործիքներից յուրաքանչյուր առանձին դեպքի համար ընդունելի և արդյունավետ կոնկրետ գործիքի ընտրությունը, որի նպատակով էլ կարգով նախատեսված է բանակցային գործընթաց, որին մասնակցում է ՀՀ ֆինանսների նախարարությունը: 
	

	8. 
	
	6. Նախագիծն անհրաժեշտ է համաձայնեցնել ՀՀ ֆինանսների նախարարության հետ:


	Ընդունվել է:
	ՀՀ կառավարության որոշման նախագիծը 22.03.2012թ. 01/16.6/1387-12 գրությամբ ներկայացվել է ՀՀ ֆինանսների նախարարության քննարկմանը, սակայն 30.03.2012թ. դրությամբ պատասխան չի ստացվել: Միաժամանակ հաշվի առնելով այն հանգամանքը, որ ՀՀ ֆինանսների նախարարությունը համակատարող է, 22.03.2012 թ. 01/16.6/1387-12 գրությամբ ՀՀ կառավարության որոշման նախագիծը ներկայացվել է ՀՀ ֆինանսների նախարարությանը վերջիններիս առաջարկությունները կարգում ներառելու նպատակով, սակայն վերջինիս կողմից ներկայացված գրության մեջ առաջարկություն չէր ներկայացվել:  

	3. 
	ՀՀ պաշտպանության նախարար, 19-03-2012, ՊՆ/510-322

	1. Նախագծի վերնագրում «սահմանելու» բառը փոխարինել «հաստատելու» բառով:
	Ընդունվել է:
	Կատարվել են համապատասխան փոփոխություններ:

	4. 
	
	2. Կարգի 4-րդ կետում և ամբողջ տեքստում «զորահավաքային առաջադրանքների» բառերից հետո լրացնել «և զորահավաքային նախապատրաստության աշխատանքների» բառերը:
	Չի ընդունվել, քանի որ «Զորահավաքային նախապատրաստության և զորահավաքի մասին» Հայաստանի Հանրապետության օրենքում օգտագործվում է «զորահավաքային առաջադրանքներ» արտահայտությունը, նպատակահարմար է գտնվել համապատասխանեցնել օգտագործված սահմանմանը: Միաժամանակ հայտնում ենք, որ զորահավաքային առաջադրանքների կատարումը իր մեջ ներառում է նաև նախապատրասական տևական գործընթաց:
	

	5. 
	
	3. Հստակեցնել կարգի 4-րդ կետում «լրացուցիչ» բառը, 5-րդ կետի 3-րդ ենթակետը, ինչպես նաև փոխհատուցում կատարելու և վերահսկելու գործընթացների իրականացման մեխանիզմները:
	Ընդունվել է մասամբ: 
	Կարգի 4-րդ կետում «լրացուցիչ» բառը հանվել է: Ինչ վերաբերում է փոխհատուցում կատարելու և վերահսկելու գործընթացների իրականացման մեխանիզմների հստակեցմանը, ապա տնտեսվարող սուբյեկտի և պետական մարմինների միջև կնքվելու է պայմանագիր, որն իրենից ներկայացնելու է կողմերի հարաբերությունները կարգավորող, այդ թվում պարտավորությունները և իրավունքները, ինչպես նաև դրանց իրագործման մեխանիզմները սահմանող կարևորագույն փաստաթուղթ:  

	6. 
	
	4. Կարգի 5-րդ կետի 4-րդ ենթակետը շարադրել հետևյալ խմբագրությամբ.

«- զորահավաքային առաջադրանքներն ապահովելու համար ներգրավված վարկային միջոցների փոխհատուցում, որը չի բերել սեփական արտադրական հզորությունների մեծացում»:
	Չի ընդունվել, սույն կարգի 5-րդ կետով սահմանվում է փոխհատուցման սկզբունքները, իսկ տվյալ սկզբունքների իրագործման և հսկողության հստակ մեխանիզմները կսահմանվեն կազմակերպությունների հետ կնքվող պայմանգրերում
	

	7. 
	ՀՀ ազգային անվտանգության խորհրդի քարտուղար, 12-03-2012, ԱԽ-1/250
	Առաջարկություններ և դիտողություններ չկան:
	
	

	8. 
	ՀՀ ֆինանսների նախարար, 20-03-2012, 1/4.1-4/3227-12
	Նա​խագծում ներ​ա​ռելու նպատակով առաջարկություններ հնարավոր է ներկայացնել նշված նա​խա​գծի առ​կա​յության պարագայում :
	Ընդունվել է:
	ՀՀ կառավարության որոշման նախագծի վերջնական տարբերակը լրացուցիչ ներկայացվել է ՀՀ ֆինանսների նախարարության քննարկմանը:


	9. 
	ՀՀ ֆինանսների նախարար, 10-04-2012, 1/4.1-4/4459-12

	Առաջարկություններ և դիտողություններ չկան:
	
	

	10. 
	ՀՀ ԿԱ պետական եկամուտների կոմիտե, 18-04-2012, 01/3-1/3436-12
	1. «Զորահավաքային նախապատրաստության և զորահավաքի մասին» ՀՀ օրենքի 20-րդ հոդվածով սահմանված է, որ տնտեսության, զինված ուժերի և այլ զորքերի զորահավաքային ծրագրերի իրականացման գործընթացում զորահավաքային առաջադրանքներ ունեցող կազմակերպությունների պետական աջակցությունն իրականացվում է բյուջետային ֆինանսավորման գործիքներով` ՀՀ կառավարության սահմանած կարգով: Ներկայացված նախագծի 3-րդ կետով նախատեսվում է, որ զորահավաքային առաջադրանքներ ունեցող կազմակերպությունների կողմից զորահավաքային առաջադրանքների կատարումն ապահովելու նպատակով կատարված ծախսերը ենթակա են փոխհատուցման պետական բյուջեի միջոցների հաշվին, ինչը նախատեսված չէ «Զորահավաքային նախապատրաստության և զորահավաքի մասին» ՀՀ օրենքի 20-րդ հոդվածով: Առաջարկում ենք նախագծից հանել 3-րդ կետը, զորահավաքային առաջադրանքներ ունեցող կազմակերպությունների կողմից զորահավաքային առաջադրանքների կատարումն ապահովելու նպատակով բյուջեից ֆինանսավորման կարգը սահմանելով ՀՀ կառավարության առանձին որոշմամբ` օրենքի 21-րդ հոդվածի պահանջներին համապատասխան:


	Չի ընդունվել, քանի որ «Զորահավաքային նախապատրաստության և զորահավաքի մասին» ՀՀ օրենքի 21-րդ հոդվածով սահմանված է, որ զորահավաքային նախապատրաստությունը և զորահավաքը ֆինանսավորվում է պետական բյուջեի միջոցներով: Հետևաբար միևնույն խնդրի կարգավորման վերաբերյալ երկու տարբեր կարգերի ընդունումը նպատակահարմար չենք գտնում: 
	

	
	
	2. Կարգի 4-րդ կետի 3-րդ ենթակետն անհրաժեշտ է հստակեցնել, թե ինչ է նշանակում «գործող, սակայն խաղաղ ժամանակաշրջանում չօգտագործվող շինություն կամ փոխադրամիջոցը» և ինչ չափանիշներով է շինությունը կամ փոխադրամիջոցը որակվելու որպես այդպիսին:


	Չի ընդունվել` քանի որ նախագծի 6–րդ կետի համաձայն` պայմանագրերի բանակցային գործընթացին ներգրավված է նաև ՀՀ ֆինանսների նախարարությունը, որի հետ համատեղ կհստակեցվեն փոխհատութցման ենթակա օբյեկտները, ինչպես նաև դրանց չափերը:
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ
